
Feruza MARDANOVA 
Buxoro davlat universiteti 

matematik analiz kafedrasi oʻqituvchisi 

 

PREDIKATLAR HAQIDA AYRIM MULOHAZALAR 
 

Ushbu maqolada “Diskret matematika va matematik mantiq” fani asosiy boʻlimlaridan biri Predikatlar 

mantiqiga bag‘ishlangan boʻlib, mavzu materiali elementar misol va tushunchalar yordamida oson va 

qiziqarli qilib yoritilgan. Predikatlar ustida logik amallar chizma, rasmlar orqali tushuntirilgan. Kvantorli 

amallar - umumiylik va mavjudlik kvantorlari ta’riflangan hamda unga doir misollar bajarilgan. 

Kalit soʻzlar: predikat, logik amallar, predikatlar logikasi, kvantorlar, umumiylik va mavjudlik 

kvantorlari.  

Данная статья посвящена логике предикатов, одному из основных разделов предмета 

“Дискретная математика и математическая логика”, материал темы раскрывается простым 

языком, с использованием элементарных примеров и понятий. Логические операции над предикатами 

разъясняются рисунками, картинками. Описаны кванторные операции - кванторы общности и 

существования, приведены примеры. 

Ключевые слова: предикаты, логические операции, логика предикатов, кванторы, общность и 

кванторы существование. 

This article is devoted to the logic of predicates, one of the main sections of the subject “Discrete 

mathematics and mathematical logic”, the material of the topic is revealed easily and interestingly using 

elementary examples and concepts. Logical operations on predicates are illustrated by figures and pictures. 

Quantum operations are described - quantifiers of generality and existence, examples are given.  

Key words: predicates, logical operations, predicate logic, quantifiers, generality and existence 

quantifiers. 

 

Kirish. Yuksak malakali mutaxassislar taraqqiyot omili ekanligini qalban anglagan holda, ham 

jismoniy, ham aqliy mehnatga layoqatli xalq xoʻjaligida, ijtimoiy va iqtisodiy hayotning turli jabhalarida 

samarali faoliyat koʻrsatishga qodir muhandis-pedagoglarni tayyorlash davrimizning ustuvor vazifalaridan biri 

deb qaralmoqda. Zamonaviy ta’limni tashkil etishga qoʻyiladigan muhim talablardan biri ortiqcha ruhiy va 

jismoniy kuch sarf etmay, qisqa vaqt ichida yuksak natijalarga erishishdir. Qisqa vaqt orasida muayyan nazariy 

bilimlarni oʻquvchilarga yetkazib berish asosida ma’lum faoliyat koʻnikma va malakalarni shakllantirish, 

faoliyatini nazorat qilish, ular tomonidan egallangan nazariy va amaliy bilimlar darajasini baholash 

oʻqituvchidan yuksak pedagogik mahoratni, ta’lim jarayoniga nisbatan yangicha yondashuvni talab etadi [1,3].  

Asosiy qism. Predikat haqida tushuncha. Matematika va boshqa fanlarda fikrlar bilan bir qatorda 

grammatik jihatdan fikrlar formasida, lekin predmet oʻzgaruvchilar (yoki argumentlar) deb ataladigan 

oʻzgaruvchilarni oʻz ichiga oladigan ifodalarga duch kelamiz. Masalan, “𝑥 - tub son” degan gap fikr emas, 

lekin undagi x simvolni konkret qiymat - konkret oʻzgarmas bilan almashtirilgandan soʻng bu gap fikrga 

aylanadi. Yuqorida biz “𝑥 - tub son” tipidagi ifodalarni fikriy formalar (yoki predikatlar) deb atalishi bizga 

ma’lum. Predikat deb, “𝑈 toʻplamga tegishli 𝑥 element 𝑝(𝑥) xossaga ega” koʻrinishidagi da’volarni ataymiz. 

Predmetlar oʻzgaruvchilar soniga bog‘liq ravishda bir oʻrinli, ikki oʻrinli, ... 𝑛 oʻrinli predikatlar 

qaraladi. 

Masalan, 𝑥 = 5 haqiqiy sonlar toʻplamida aniqlangan bir oʻrinli predikatdir, 𝑥2 ≤ 𝑦 esa shu toʻplamda 

aniqlangan ikki oʻrinli predikatdir. 

Fikrlar logikasiga oʻxshash qilib, aynan chin va aynan yolg‘on predikatlar bir-biridan farq qilinadi 

(ularning aniqlanishi ularning nomlaridan ham tushunarli). 

(𝑥 − 𝑦)(𝑥 + 𝑦) = 𝑥2 − 𝑦2 predikat haqiqiy sonlar toʻplamida aynan chindir, 𝑥 + 1 = 𝑥 predikat esa 

oʻsha toʻplamda aynan yolg‘ondir [1, 3]. 

Toʻplamning berilish usullaridan biri, ma’lumki, uning barcha elementlarini va faqat shu elementlarini 

xarakterlaydigan alomatini koʻrsatishdan iborat edi. Sonlar oʻqining biror intervaliga tegishli haqiqiy sonlar 

toʻplami, masalan, 𝑀 = {𝑥|5 < 𝑥 < 7}; doirani tashkil qiladigan nuqtalar toʻplami (tekislikning aylana bilan 

chegaralangan nuqtalari va aylananing oʻzining nuqtalari toʻplami): oʻg‘il bolalar – maktab matematika 

toʻgaragi a’zolari toʻplami va hokazolar ana shunday berilar edi. Koʻrish qiyin emaski, toʻplamlarni bunday 

berish (tavsifiy) usulida biz biror 𝑈 (universal toʻplam deb ataladi) toʻplamning (haqiqiy sonlar toʻplami, 

tekislik nuqtalari toʻplami, oʻg‘il bolalar – maktab oʻquvchilari toʻplami va hokazo) elementlariga taalluqli 

boʻlgan biror da’volarni (predikatlarni)ni ta’riflaymiz, 𝑈 toʻplamning berilgan talabni qanoatlantiradigan (uni 

chin fikrga aylantiradigan) elementlarini tanlab olamiz. Shunday qilib, har bir predikatga 𝑈 toʻplamning biror 

qism-toʻplami mos keladiki, bu qism toʻplamning elementlari uchun bu fikr chindir: 

𝑀 = {𝑥 ∈ 𝑈 |𝑝(𝑥) = 1} 
bu qism-toʻplam predikatning chinlik toʻplami deyiladi. Ma’lumki, berilgan predikatning chinlik 

toʻplami boʻsh boʻlishi ham mumkin (aynan yolg‘on predikat boʻlgan holda) yoki 𝑈 toʻplam bilan ustma-ust 

tushishi mumkin (aynan chin predikat boʻlgan holda). 

Agar ikki predikat bitta 𝑈 toʻplamda aniqlangan va ularning chinlik toʻplamlari (𝑀1 ) va (𝑀2 ) ustma-

ust tushsa, bu predikatlar ekvivalent deb ataladi. 

Masalan, 3𝑥 − 6 = 0 ва 3𝑥 = 6 predikatlar ekvivalentdir, chunki 𝑀1 = {2} va 𝑀2 = {2} shu bilan birga 

bu ikkala predikat bitta 𝑈 toʻplamda (haqiqiy sonlar toʻplamida) aniqlangan. 

3𝑥 − 6 = 0 ва 𝑥2 − 5𝑥 + 6 = 0 predikatlar ekvivalent emas, chunki 𝑀1 = {2}, 𝑀2 = {2; 3}; bu yerda 

𝑀1 ≠ 𝑀2 . 

Predikatlar ustida logik amallar. Predikatlar ustidagi eng sodda amallar (fikrlar ustidagi amallar kabi) 

inkor, konyunksiya, dizyunksiya, implikatsiya, ekvivalentlik boʻlib, ular bizga ma’lum simvollar bilan 

belgilanadi. Bunda bu amallarni bajarish jarayonida predikatlarning mazmunini e’tiborga olmasdan, bu 

predikatlarni ularning qiymatlari nuqtai nazaridan qaraladi (ya’ni ekvivalent predikatlar bir-biridan farq 

qilinmaydi). Predikatlar ustidagi logik amallarning ta’riflari bu amallarning fikrlar ustidagi ta’riflariga 

oʻxshashdir. 

Masalan 𝑈 toʻplamda aniqlangan 𝑝(𝑥) predikatning inkori deb, oʻsha toʻplamda aniqlangan va 𝑝(𝑥) 

predikat 0 qiymat (yolg‘on) qabul qiladigan 𝑥 larda va faqat shu 𝑥 larda 1 (chin) qiymat qabul qiladigan 𝑝(𝑥) 

predikatga aytiladi. 

𝑝(𝑥) predikatning chinlik toʻplami 𝑝(𝑥) predikatning 𝑈 toʻplamgacha toʻldirmasidan iborat boʻladi (1-

chizma). Bu xossani predikat inkorini ta’rifi sifatida qabul qilish mumkin. Masalan, haqiqiy sonlar toʻplamida 

aniqlangan 𝑥 > 2 predikat uchun uning inkori oʻsha toʻplamda aniqlangan 𝑥 ≤ 2 predikat boʻladi. √3 soni 

𝑥 > 2 predikat qanoatlantirmaydi, uning inkorini esa qanoatlantiradi. Bu xossani predikat inkorini ta’rifi 

sifatida qabul qilish mumkin. Masalan, haqiqiy sonlar toʻplamida aniqlangan 𝑥 > 2 predikat uchun uning 

inkori oʻsha toʻplamda aniqlangan 𝑥 ≤ 2 predikat boʻladi. √3 soni 𝑥 > 2 predikat 

qanoatlantirmaydi, uning inkorini esa qanoatlantiradi. 

Predikatning inkorini tuza olish malakasidan matematikada koʻp 

foydalaniladi. Masalan, “y=
1

𝑥2−5𝑥+6
 funksiyaning aniqlanish sohasini toping”, - 

degan masalani yechishda biz 𝑥2 − 5𝑥 + 6 ≠ 0 tengsizlikni yechish oʻrniga 𝑥2 −
5𝑥 + 6 = 0 tenglamani yechamiz va natijada, 𝑥 = 2 va 𝑥 = 3 ni hosil qilganimizdan 

soʻng, uning inkorini olamiz: 𝑥 ≠ 2, 𝑥 ≠ 3. 

Predikatlar ustidagi qolgan logik amallar ham shunga oʻxshash aniqlanadi. Bu amallarning hammasi 

fikrlar logikasidagi ma’nosini saqlab qoladi. Toʻg‘ri, bu yerda chinlik jadvallarini tuzish yoki mumkin emas 

(predikatlarning aniqlanish sohalari cheksiz boʻlsa), yoki juda murakkabdir. Biz bu yerda amallarni toʻplamlar 

tilida talqin etilishiga doir ba’zi izohlar berish va maktab matematika kursidan ayrim misollar keltirish bilan 

cheklanamiz. 

𝑀 orqali 𝑝(𝑥) predikatning chinlik toʻplamini, 𝑁 orqali esa 𝑄(𝑥) predikatning chinlik toʻplamini 

belgilaymiz. U holda 𝑝(𝑥)˅𝑄(𝑥) dizyunksiyaning chinlik toʻplami 𝑀 ∪ 𝑁 toʻplami boʻladi (2-chizma). 

Ikki fikrning dizyunksiyasiga biz, masalan 𝑥2 − 8𝑥 + 15 > 0 tengsizlikni yechishda duch kelamiz. 

Yechish natijasida 𝑥 > 5 yoki 𝑥 < 3 qiymatlarni hosil qilib, biz mazkur 

tengsizlikning yechimini uzil-kesil dizyunksiya koʻrinishida hosil qilamiz: 

( 𝑥 < 3)˅(𝑥 > 5) 

Predikatlar dizyunksiyasiga toʻplamlarni birlashtirish amali mos 

kelishini bu misol yaqqol koʻrsatib turibdi. 

Bizning misolda 

𝑀 = {𝑥 ∈ 𝑅|( 𝑥 < 3)˅(𝑥 > 5)} 
toʻplam 𝐴 = {𝑥 ∈ 𝑅|x < 3} va 𝐵 = {𝑥 ∈ 𝑅|𝑥 > 5} toʻplamlarning 

birlashmasidan iboratdir [6, 8]. 

Ikki predikatning konyunksiyasi 𝑃(𝑥) ∧ 𝑄(𝑥) ga chinlik toʻplami 𝑀 ∩ 𝑁 mos keladi (3-chizma). 

Ikki predikatning konyunksiyasiga biz, masalan, 𝑥2 − 8𝑥 + 15 < 0 

tengsizlikni yechishda duch kelamiz. Tengsizlikni yechish natijasida 𝑥 > 3 va 

𝑥 < 5 qiymatlarni hosil qilib, tengsizlikning uzil-kesil yechimini konyunksiya 

koʻrinishida hosil qilamiz: ( 𝑥 > 3) ∧ (𝑥 < 5).  

Ikki fikrning konyunksiyasiga toʻplamlarning kesishma amali mos 

kelishini bu misol yaqqol koʻrsatib turibdi. Bizning misolda 𝑀 =
{𝑥 ∈ 𝑅|3 ∧ 𝑥 < 5} toʻplam 𝐴 = {𝑥 ∈ 𝑅|𝑥 > 3} va 𝐵 = {𝑥 ∈ 𝑅|𝑥 < 5} 
toʻplamlarning kesishmasidan iboratdir. 

Ikki predikatning implikatsiyasi 𝑃(𝑥) =≻ 𝑄(𝑥) implikatsiyaning chinlik 

toʻplami 𝑈\(𝑀|𝑁) mos keladi (4-chizma).  

Agar 𝑃(𝑥) =≻ 𝑄(𝑥) implikatsiyaning chinlik toʻplamlari 𝑀 va 𝑁 uchun 𝑀 ⊂ 𝑁 boʻlsa (5-chizma), u 

holda 𝑃(𝑥) dan 𝑄(𝑥) logik kelib chiqadi, yoki xuddi shuning oʻzi 𝑃(𝑥) va 𝑄(𝑥) orasida logik kelib chiqish 

munosabati oʻrinli deyiladi.  

 
(4-chizma)                          (5-chizma) 

5-chizmadan, shuningdek, logik kelib chiqish aynan chin predikat ekanligi kelib chiqadi (uning chinlik 

toʻplami 𝑈 toʻplamdir). 

Yana misolga murojat qilaylik. Ushbu implikatsiyani qaraymiz: 

𝑥 − 3 = 0 =≻ 2𝑥 = 8 

Bu yerda 𝑀 = {3}, 𝑁 = {4}, 𝑀\𝑁 = {3}\{4} = {3} boʻlgani uchun 

𝑈\(𝑀\𝑁) = {𝑥 ∈ 𝑅/𝑥 ≠ 3}. 
Toʻplam berilgan implikatsiyaning chinlik toʻplamidir. Haqiqatdan ham, 𝑥 = 3 boʻlsa, u holda ushbu 

fikrlar implikatsiyasiga egamiz: 

3 − 3 = 0 =≻ 6 = 8. 

Bu implikatsiya yolg’on; agar 𝑥 = 5 (𝑥 ≠ 3) boʻlsa, u holda ushbu implikatsiyaga: 5 − 3 = 0 =≻
10 = 8 (bu implikatsiya chin); agar 𝑥 = 4 (4 ≠ 3) boʻlsa, u holda ushbuga egamiz: 4 − 3 = 0 =≻ 8 = 8 (bu 

implikatsiya chin).  

Masalan, (𝑥 − 1 = 3) =≻ [(𝑥 − 1)2 = 9] implikatsiyani koʻrib chiqish bilan (𝑥 − 1)2 = 9 predikat 

𝑥 − 1 = 3 predikatning (tenglamaning) logic natijasi ekanligini osongina aniqlay olamiz:  

Bu yerda 𝑀 = {4}, 𝑁 = {−2,4}, 𝑀 ⊂ 𝑁. 
Nihoyat, predikatlar ekvivalentligi 𝑃(𝑥) ≺=≻ 𝑄(𝑥) uchun ularning chinlik toʻplamlari ustma-ust 

tushishi, ya’ni 𝑀 = 𝑁 boʻlishi lozim (ikkala toʻplam boʻsh boʻlishi ham mumkin). 

Masalan: 4𝑥 − 2 = 6 ≺=≻ 𝑥 − 2 = 0 
1

𝑥
= 0 ≺=≻ 𝑥 + 1 = 𝑥. 

Kvantorlar. Predikatlar logikasida fikrlarga tatbiq etib boʻlmaydigan muhim amal - kvantorlar kiritish 

amali mavjud. Bu amalni predikatlarga tatbiq etish natijasida yoki yana predikatlar hosil boʻlishi, yoki fikrlar 

hosil boʻlishi mumkin. 

Bu amalning formalaridan biri ma’no jihatidan biz “barcha”, “istalgan”, “har bir” soʻzlaridan 

tushunadigan ma’noga, ikkinchisi esa “mavjud”, “ba’zi bir”, “biror” soʻzlari ma’nosiga muvofiq keladi. 

1) 𝑃(𝑥) biror predikat boʻlsin. Bunday fikr tuzaylik: “Barcha 𝑥 lar 𝑃(𝑥) xossaga ega”; u simvolik 

yoziladi: (∀𝑥𝜖𝑈)𝑃(𝑥) yoki oddiygina qilib ∀𝑥𝑃(𝑥), bunday oʻqiladi: barcha 𝑥lar uchun 𝑃(𝑥) bajariladi. 

Amal simvoli ∀ umumiylik kvantori deb ataladi. ∀𝑥𝑃(𝑥) fikr umumiylik kvantori ma’nosiga muvofiq 

ravishda, 𝑃(𝑥) predikat aynan chin boʻlgan holdan tashqari doimo (barcha 𝑃(𝑥) predikatlar uchun) yolg’ondir. 

Masalan, agar 𝑈 haqiqiy sonlar toʻplami boʻlsa, u holda 𝑥2 ≥ 0 predikat bu toʻplamda aynan chin, 𝑥2 +
1 = 0 predikat esa aynan yolg‘on boʻladi. Shu sababli (∀𝑥𝜖𝑅)𝑥2 ≥ 0 chin fikr, (∀𝑥𝜖𝑅)𝑥2 + 1 = 0 esa 

yolg’on fikrdir. 

2) endi bunday fikr tuzaylik: “𝑃(𝑥) xossaga ega boʻlgan x mavjud”. Bu fikr simvolik bunday yoziladi: 

∃(𝑥𝜖𝑈)𝑃(𝑥) yoki oddiygina ∃𝑥𝑃(𝑥) bunday oʻqiladi: ba’zi 𝑥 lar uchun 𝑃(𝑥) bajariladi. 

Amal simvoli ∃ mavjudlik kvantori deyiladi. ∃𝑥𝑃(𝑥) fikr, mavjudlik kvantorining ma’nosiga muvofiq, 

𝑃(𝑥) - aynan yolg‘on boʻlgan holatdan tashqari (istalgan 𝑃(𝑥) predikatlar uchun) chin. 

Masalan, agar 𝑈 haqiqiy sonlar toʻplami boʻlsa, u holda 𝑥2 < 0 predikatga ∃ kvantori kiritish 

(∃𝑥𝜖𝑅)𝑥2 < 0 fikrni hosil qiladi. Bu fikr yolg‘ondir [9, 10]. 

Oʻquv moduli doirasida tinglovchilar innovatsion ta’lim texnologiyalarining mohiyati, muhim asoslari 

bilan tanishadi, kasbiy faoliyatda pedagogik texnologiyalarni samarali, maqsadli qoʻllash malakalariga ega 

boʻladi, ta’lim jarayonini oqilona loyihalashtirishga doir tajribalarini yanada boyitadi. Shuningdek, 

tinglovchilar pedagogik innovatsiyalarni asoslash, yaratish va amaliyotga samarali tadbiq etish yoʻllaridan 

xabaror boʻladi, innovatsion xarakterga ega mualliflik dasturlarini ishlab chiqish malakalarini muvaffaqiyatli 

oʻzlashtiradi. Bu esa oʻz navbatida oʻqitish jarayonida talabalarning faolliklarini ta’minlash, ta’lim sifatini 

yaxshilash, samaradorlikni oshirishda muhim ahamiyat kasb etadi. 

Xulosa. Diskret matematika va matematik mantiq fanining “Predikatlar va ular ustida logik amallar” 

mavzusini oʻqitishda talabalarga qiziqarli, sodda ma’lumot orqali yoritilgan boʻlib, [4, 7] ishlarda ushbu fan 

mavzularini ayrim interfaol metodlar yordamida oʻqitish boʻyicha metodik tavsiyalar berilgan. Maqolada 

keltirilgan ilg‘or pedagogik texnologiyalarning tahlili shuni koʻrsatadiki, bayon qilingan usullarni 

matematikaning boshqa sohalarida ham qoʻllanilishi ijobiy natijalar beradi. Bunga misol sifatida [8, 15] ilmiy 

izlanishlarni keltirish mumkin. 

 

Adabiyotlar 

 

1. Марданова Ф.Я. Использование научного наследия великих предков на уроках математики // 

Проблемы педагогики 51:6 (2020), С. 40-43. 

2. Шарипова И.Ф., Марданова Ф.Я. Преимущества работы в малых группах при изучении темы 

первообразной функции // Проблемы педагогики. 50:5 (2020), с. 29-32. 

3. Mardanova F.Ya., Rasulov T.H. Advantages and disadbantages of the method of working in small 

group in teaching higher mathematics // Academy. 55:4 (2020), p. 65-68. 

4. Умарова У.У. Применение триз технологии к теме “Нормальные формы для формул алгебры 

высказываний” // Наука, техника и образование. 73:9 (2020), с. 32-35. 

5. Умарова У.У. Роль современных интерактивных методов в изучении темы “Множества и 

операции над ними” // Вестник науки и образования. 94:16-2 (2020), с. 21-24. 

6. Умарова У.У. Отамуродов Ф.Р. Алгоритм работы с приёмом «Корзина идей» и применение к 

теме “Полином жегалкина” // Наука, техника и образование. 77:2 (2021), 

7. Umarova U.U., Sharipova M.Sh. “Bul funksiyalari” bobini oʻqitishda “6x6x6” va “Charxpalak” 

metodi. Scientific progress, 2:1 (2021), р. 786-793. 

8. Rasulov T.H., Rasulov X.R. Oʻzgarishi chegaralangan funksiyalar boʻlimini oʻqitishga doir metodik 

tavsiyalar // Scientific progress. 2:1 (2021), 559-567 b. 

9. Расулов Х.Р., Рашидов А.Ш. Организация практического занятия на основе инновационных 

технологий на уроках математики // Наука, техника и образование, 72:8 (2020) с.29-32. 

10. Расулов Х.Р., Раупова М.Х. Роль математики в биологических науках //Проблемы педагогики, 

53:2 (2021), с. 7-10. 

11. Расулов Х.Р., Собиров С.Ж Модуль қатнашган баъзи тенглама, тенгсизлик ва тенгламалар 

системаларини ечиш йўллари //Science and education. Scientific journal. 2:9 (2021), p. 7-20. 

12. Курбонов Г.Г., Зокирова Г.М., Проектирование компьютерно-образовательных технологий в 

обучении аналитической геометрии. Science and education.  2:8(2021), p. 505-513. 

13. Rashidov A.Sh. Development of creative and working with information competences of students in 

mathematics. European Journal of Research and Reflection in Educational Sciences, 8:7 (2020), Part II, p. 10-

15.  

14. Ахмедов О.С. Актуальные задачи в предметной подготовке учителя математики. Scientific 

progress. 2:4 (2021), p.516-522.  

15. Mardanova F.Y., Rasulov T.H. Advantages and disadvantages of the method of working in small 

group in teaching higher mathematics // Academy, 55:4 (2020), p. 65-68. 

 

 

 

 

 

 

 

 


